
QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI

MAGISTRAT DR JOSEPH MIFSUD
B.A. (LEG. & INT. REL.,) B.A., (HONS), M.A. (EUROPEAN), LL.D.

	

	

IR-REPUBBLIKA TA’ MALTA

vs 

VINCENZO SENZARO
MARCO CONIGLIO

Kump. Nru.  229/2024




Illum, 30 ta’ Marzu 2024

Rat l-imputazzjonijiet migjuba kontra VINCENZO SENZARO ta’ tnejn u ħamsin (52) sena, iben Carmelo Senzaro u Giuseppa nee’ Leistro, ta’ nazzjonalita’ Taljana, imwieled l-Italja, nhar ir-raba’ (4) ta’ Jannar tas-sena elf disgħa mija u tnejn u sebgħin(1972), residenti ġewwa 36 Corolia Flats, Triq ta’ Gidwet, Marsaskala u detentur tal-Karta tal-Identita’ Taljana bin-numru AY 3714713;

U

MARCO CONIGLIO ta’ erbgħa u għoxrin (24) sena, iben ġenituri mhux magħrufa, ta’ nazzjonalita’ Taljana, imwieled l-Italja, nhar l-ewwel (1) ta’ Jannar tas-sena elfejn (2000), residenti ġewwa Altona Court, Flat 1, Triq il-Fortizza tal-Grazzja, Xagħjra u detentur tal-Karta tal-Identita’ bin-numru 0201924A akkuzati li f’
xi żmien bejn it-tlieta u għoxrin (23) ta’ Marzu elfejn u erbgħa u għoxrin (2024) u t-tmienja u għoxrin (28) ta’ Marzu elfejn u erbgħa u għoxrin (2024);

1. Xjentement laqgħu għandhom bank cards u/jew oġġetti oħra misruqa, meħuda b’qerq, jew akkwistati b’reat, sew jekk dan sar f’ Malta jew barra minn Malta, għad-detriment ta’ Raiza Aquilina u/jew ta’ xi persuna/i u/jew ta’ xi entita’ u/jew entitajiet oħra.

Artikolu 334, 334A tal-Kapitolu 9 tal-Liġijiet ta’ Malta

U lil Vincenzo Senzaro waħdu:-

F’xi ħin bejn id-disa’ ta’ bil-lejl (21:00) u l-ħdax ta’ bil-lejl (23:00), fit-tmienja u għoxrin (28) ta’ Marzu elfejn u erbgħa u għoxrin (2024) ġewwa t-Triq Ix-Xnejn Abjad,  Marsaskala u/jew fi bnadi oħra f’dawn il-Gżejjer Maltin:


2. Ikkommetta serq ta’ vettura, liema serq huwa ikkwalifikat bil-valur; liema valur tal-ħaġa misruqa jeċċedi l-elfejn tliet mija u disgħa u għoxrin Euro u sebgħa u tletin ċenteżmu (€2,329.37), bil-ħin, bil-persuna u bix-xorta tal-ħaġa misruqa u dan sar għad-detriment ta’ Elena Alexandrovna Desira u Antonio Desira u/jew ta’ xi persuna/i u/jew ta’ xi entita’ u/jew entitajiet oħra.

[bookmark: _Hlk162946691]Artikoli 261(ċ)(f)(g), 267, 270, 271(g), 279(b) u 280(1) tal-Kapitolu 9 tal-Liġijiet ta’ Malta

U aktar talli, fit-tmienja u għoxrin (28) ta’ Marzu elfejn u erbgħa u għoxrin (2024) u fix-xhur ta’ qabel, ġewwa 36, Corolia Flats, Triq ta’ Gidwet ġewwa Marsaskala:

3. Ikkoltiva l-pjanta Kannabis, fl-ammont ta’ seba’ (7) pjanti, bi ksur tal-Artikolu 8(c) tal-Kapitolu 101 tal-Liġijiet ta’ Malta

Il-Qorti hija ġiet mitluba sabiex tipprovdi għas-sigurtà ta’ Elena Alexandrovna Desira, Antonio Desira u Raiza Aquilina billi jekk jidhrilha li huwa xieraq u neċessarju u taħt dawk il-kundizzjonijiet kollha li tqis xierqa u opportuni, toħroġ ordni ta’ protezzjoni ai termini tal-Artikolu 412Ċ tal-Kodiċi Kriminali;

Il-Qorti giet mitluba ukoll sabiex f’każ ta’ ħtija fil-konfront tal-imputati tapplika d-dispożizzjonijiet tal-Artikoli 15A u 532A et seq, tal-Kapitolu 9 tal-Liġijiet ta’ Malta;

Il-Qorti giet mitluba ukoll sabiex f’każ ta’ ħtija tikkundanna lill-imputati għall-ħlas ta’ spejjeż li jkollhom x’jaqsmu mal-ħatra ta’ l-esperti jew periti fil-proċeduri hekk kif ikkontemplat fl-artikolu 533 tal-Kap. 9 tal-Liġijiet ta’ Malta;

Ikkunsidrat:

Semghet l-ammissjoni tal-imputati kif registrati fl-atti tas-seduta tat-30 ta’ Marzu 2024 ghall-imputazzjonijiet migjuba fil-konfront taghhom

Illi din il-Qorti osservat dak li jiddisponi l-Artikolu 392A(1) tal-Kap. 9 tal-Ligijiet ta’ Malta, u cioe’ wara li l-imputati wiegbu li huwa hatja, din il-Qorti wissiethom b’mod l-aktar solenni fuq il-konsegwenzi legali ta’ dik it-twegiba taghhom u tathom zmien xieraq sabiex jekk iridu jergghu lura minnha u kien biss wara li staqsiethom t-tieni darba wara li kkonsulta mal-avukati taghhom li l-Qorti ghaddiet sabiex taghti kaz din l-ammissjoni taghom.

Illi ghalhekk fuq l-ammissjoni volontarja u inkondizzjonata tal-istess imputati, il-Qorti tiddikjarat li m’ghandiex triq ohra salv li ssib lill-imputati hatja tal-imputazzjonijiet migjuba kontra taghhom.

Semghet lill-Prosekuzzjoni u d-Difiza jitrattaw fuq il-piena fejn kien hemm qbil mal-parametri li kellha timxi maghhom il-Qorti.   

Rat l-atti kollha ta’ dan il-procediment u d-dokumenti esebiti.
 
KONSIDERAZZJONIJIET OHRA DWAR IL-PIENA
Illi in linea generali jibda biex jinghad li:
l-piena m’ghandiex isservi bhala xi forma ta’ vendikazzjoni tas-socjeta` fil-konfront tal-hati. Il-piena ghandha diversi skopijiet. Wiehed minnhom huwa sabiex jigi ripristinat it-tessut socjali li jkun gie mcarrat bil-ghemil kriminali ta’ dak li jkun. Taht dan l-aspett jassumu importanza, fost affarijiet ohra, kemm ir-rizarciment tad-dannu da parti tal-hati kif ukoll ir-riforma tal-istess hati. Skop iehor tal-piena huwa dak li tigi protetta s-socjeta`. Dan l-iskop jitwettaq kemm billi fil-kaz ta’ persuni li b’ghemilhom juru li huma ta’ minaccja ghas-socjeta` dawn jinzammu inkarcerati u ghalhekk barra mic-cirkolazzjoni, kif ukoll billi, fil-kaz ta’ reati gravi, is-sentenza tibghat messagg car li jservi ta’ deterrent generali. Il-Qrati ta’ gustizzja kriminali dejjem iridu jippruvaw isibu l-bilanc gust bejn dawn u diversi skopijiet ohra tal-piena.[footnoteRef:1] [1:  Ref Ir-Republika ta’ Malta vs Rene sive Nazzareno Micallef: Appell Kriminali deciz 28.11.2006.] 

Illi c-cirkostanzi ta’ kull kaz huma partikolari ghal dak il-kaz  u normalment ivarjaw radikalment mic-cirkostanzi ta’ kull kaz iehor. Huwa impossibbli ghal-legislatur li jipprevedi dawn ic-cirkostanzi kollha u, a priori, jistabilixxi (ghal kull reat) piena specifika ghal kull sensiela ta’ cirkostanzi differenti li fihom jista’ jitwettaq dak l-istess reat.     
Illi huwa propju ghalhekk illi ghal kull reat il-Ligi ma tistipulax piena fissa imma tistipula minimu u massimu; jispetta lill-Qorti biex fid-diskrezzjoni taghha, u entro dawk il-parametri, teroga dik il-piena permezz ta’ liema, skont ic-cirkostanzi ta’ kull kaz, tipprova ssib dak il-bilanc gust bejn d-diversi skopijiet li ghandhom jintlahqu. 
Illi dwar il-varji modi kif il-Qorti tista’ titratta ma’ persuna misjuba hatja ta’ xi reat u x’evalwazzjoni ghandha ssir biex jigi stabbilit liema minn dawn il-modi jservi l-aktar lill-gustizzja, kellha l-opportunita tippronunzja ruhha l-Qorti ta’ l-Appell Kriminali.  
Illi din il-Qorti hasbet fit-tul dwar il-piena idonea li ghandha tigi nflitta fic-cirkostanzi fil-konfront tal-imputati u jidrilha li piena karcerarja hija idonea fic-cirkostanzi.  Il-Qorti theggeg lill-imputati biex tul il-perjodu ta’ zmien ta’ karcerazzjoni jindirizzaw l-problema li ghandhom.  

DECIDE:

Ghal dawn il-mottivi il-Qorti wara li rat Artikoli 261(ċ)(f)(g), 267, 270, 271(g), 279(b), 280(1), 334, 334A   tal-Kap 9 u Artikolu 8(c) tal-Kapitolu 101  tal-Ligijiet ta’ Malta issib lill-imputati VINCENZO SENZARO u MARCO CONIGLIO hatja  tal-imputazzjonijiet migjuba fil-konfront taghhom.  

Lil Vincenzo Senzaro tikkundannah sentejn prigunerija.
U
Lil Marco Coniglio tikkundannah sitt xhur prigunerija.

U
Inoltre, wara rat ukoll li fic-cirkostanzi tal-kaz huwa indikat li l-ħatja jitqiegħdu taħt ordni ta’ trattament skont l-Artikolu 412D tal-Kodici Kriminali, stante li l-Qorti tqis li huwa meħtieg li l-ħatja jigu mgħejjuna jegħlbu l-abbuz mis-sustanzi u li qed iwasluhom ukoll biex jiddelinkwu. Għalhekk ai termini tal-Artikolu 412D tal-Kapitolu 9 tal-Ligijiet ta’ Malta l-Qorti qegħda tpoggi lill-ħatija taħt Ordni ta’ trattament u dan wara li kkunsidrat li jkun xieraq li jsir dan l-Ordni ta’ trattament għal perjodu ta’ sentejn millum. Il-Qorti fehmet bi kliem car u li jinftiehem il-portata ta’ din l- ordni u l-konsegwenzi li l-ħatja jkollhom jaffaccjaw fil-każ li huma jonqsu milli jwettqu din l-ordni skont kif ordnat lilhom.
Il-Qorti tordna li kopja ta’ din is-sentenza u tal-ordni ta’ trattament bid-digrieti ta’ llum stess għandhom jigu trasmessi minnufiħ lid-Direttur tas-Servizzi ta’ Probation u Parole. 

 
________________________
Dr. Joseph Mifsud
Magistrat


_________________________
Susanna Spiteri Shaw B.A.
Deputat Registratur

